
«Հայաստանի Հանրապետության կառավարության 2014 թվականի հոկտեմբերի 9-ի նիստի N 42 արձանագրային որոշման մեջ փոփոխություններ կատարելու մասին»
Հայաստանի Հանրապետության կառավարության արձանագրային որոշման նախագծի

	
	Անհրաժեշտությունը

	
	Հայաստանի Հանրապետության կառավարության 2010 թվականի դեկտեմբերի 2-ի «Աղետների ռիսկի նվազեցման ազգային պլատֆորմ» հիմնադրամ հիմնադրելու մասին N 1694-Ն որոշման համաձայն հիմնադրամն oժանդակում է՝
1) Հայաստանի Հանրապետությունում աղետների ռիսկի նվազեցման բազմաճյուղ մեխանիզմի հիմնմանը, տեխնածին և տարերային բնույթի արտակարգ իրավիճակների ռիսկի նվազեցմանը, արտակարգ իրավիճակների հնարավոր հետևանքների վերացման միջոցառումների իրականացմանը, արտակարգ իրավիճակներ առաջացնող երևույթների ուսումնասիրմանը, հնարավոր հետևանքների նվազեցմանն ու վերացմանը, արտակարգ իրավիճակներում տուժած բնակչությանն օգնության ցուցաբերմանը.
2) աջակցում է աղետների ռիսկի նվազեցման դերակատարների պարտա-վորությունների և իրավասությունների հստակեցման, ենթագերատեսչական շահերի ներդաշնակեցման, աղետների ռիսկի նվազեցման համակարգում ներգրավված մարմինների ու կազմակերպությունների գործունեության և համագործակցության ապահովման, ռեսուրսների արդյունավետ օգտագործման գործընթացներին: 

	
	Ընթացիկ իրավիճակը և խնդիրները

	
	Հայաստանի Հանրապետության կառավարության 2010 թվականի դեկտեմբերի 2-ի «Աղետների ռիսկի նվազեցման ազգային պլատֆորմ» հիմնադրամ հիմնադրելու մասին N 1694-Ն որոշմամբ կարգավորվում են Հայաստանի Հանրապետության տարածքում հասարակական, կամավորական փրկարարական շարժման ձևավորմանն ու զարգացման հետ կապված հարաբերությունները:

	
	Բնագավառում իրականացվող քաղաքականությունը

	
	Հայաստանի Հանրապետության տարածքում հասարակական, կամավորական փրկարարական շարժման ձևավորման և զարգացման նպատակով ՀՀ տարածքային կառավարման և արտակարգ իրավիճակների նախարարի կողմից հաստատվել են՝
1) Կամավոր հրշեջ-փրկարարների սկզբնական մասնագիտական պատրաստության ծրագիրը.
2) Հայաստանի Հանրապետության սահմանամերձ և հեռավոր բնակավայրերում կամավորական հրշեջ-փրկարարական հենակետերի ստեղծման հեռանկարային ծրագիրը.
3) Հայաստանի Հանրապետության տարածքում հասարակական, կամավորական փրկարարական շարժման ձևավորման և զարգացման հայեցակարգի իրականացման համար միջոցների ներգրավման ծրագիրը.
4) Հայաստանի Հանրապետությում գործող միջազգային կազմակերպությունների մասնակցությամբ ստեղծվել է աշխատանքային խումբ, որը ՀՀ համայնքներին հասարակական, կամավորական փրկարարական շարժման զարգացման ծրագրերով հատկացվող միջոցներն ուղղորդելու է հեռավոր և սահմանամերձ, արտակարգ իրավիճակների տեսանկյունից առավել կարիքավոր և խոցելի համայնքներ, բացառելու է տարբեր ծրագրերով արտակարգ իրավիճակների ոլորտին առնչվող հարցերով ցուցաբերվող աջակցության փոշիացում: 

	
	Կարգավորման նպատակը  և բնույթը

	
	    Հայաստանի Հանրապետության կառավարության 2014 թվականի հոկտեմբերի 9-ի նիստի N 42 արձանագրային որոշման մեջ կատարվում է  փոփոխություն, քանի որ Հայաստանի Հանրապետության կառավարության 2010 թվականի դեկտեմբերի 2-ի N 1694-Ն որոշմամբ հիմնադրված «Աղետների ռիսկի նվազեցման ազգային պլատֆորմ» հիմնադրամը օժանդակում և աջակցում է Հայաստանի Հանրապետության տարածքում հասարակական, կամավորական փրկարարական շարժման ձևավորմանն ու զարգացմանը:

	
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	
	Ակնկալվող արդյունքը

	
	   Նախագծի ընդունման արդյունքում կկանոնակարգվեն Հայաստանի Հանրապետու-թյան տարածքում հասարակական, կամավորական փրկարարական շարժման ձևավորման ու զարգացման հետ կապված հարաբերությունները, կվերանա կամավորական շարժմանն աջակցման հիմնադրամի ստեղծման անհրաժեշտությունը:

	
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունմամբ Հայաստանի Հանրապետության այլ իրավական ակտերի ընդունման կամ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը

	
	Սույն նախագծի ընդունումը համապատասխանում է ստանձնած պարտավորություններին:

	
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Սույն նախագծի ընդունումը Հայաստանի Հանրապետության 2015 թ. պետական բյուջեի եկամուտներում և ծախսերում ավելացում կամ նվազեցում չի առաջացնում:

